
Niraupamya Stava

நிரௌபம்யஸ்தவ:

நிரௌபம்ய நமஸ்துப்⁴யம் நி:ஸ்வபா⁴வார்த²வாதி³நே ।
யஸ்த்வம் த்³ரு’ஷ்டிவிபந்நஸ்ய லோகஸ்யைவ ஹிதோத்³யத:॥ 1॥
ந ச நாம த்வயா கிஞ்சித்³ த்³ரு’ஷ்டம் பௌ³த்³தே⁴ந சக்ஷுஷா ।
அநுத்தரா ச தே நாத² த்³ரு’ஷ்டிஸ்தத்த்வார்த²த³ர்ஶிநீ ॥ 2॥
ந போ³த்³தா⁴ ந ச போ³த்³த⁴வ்யமஸ்தீஹ பரமார்த²த: ।
அஹோ பரமது³ர்போ³தா⁴ம் த⁴ர்மதாம் பு³த்³த⁴வாநஸி ॥ 3॥
ந த்வயோத்பாதி³த: கஶ்சித்³ த⁴ர்மோ நாபி நிரோதி⁴த: ।
ஸமதாத³ர்ஶநேநைவ ப்ராப்தம் பத³மநுத்தமம் ॥ 4॥
ந ஸம்ஸாராத்ப்ரகர்ஷேண த்வயா நிர்வாணமீப்ஸிதம் ।
ஶாந்திஸ்தேऽதி⁴க³தா நாத²ஸம்ஸாராநபராதி⁴த:॥ 5॥
த்வம் விவேதை³கரஸதாம் ஸங்க்லேஶவ்யவதா³நயோ: ।
த⁴ர்மதா⁴த்வவிநிர்பே⁴தா³த்³ விஶுத்³த⁴ஶ்சாஸி ஸர்வத:॥ 6॥
நோதா³ஹ்ரு’தம் த்வயா கிஞ்சிதே³கமப்யக்ஷரம் விபோ⁴ ।
க்ரு’த்ஸ்நஶ்ச வைநேயஜநோ த⁴ர்மவர்ஷேண தர்பித:॥ 7॥
ந தேऽஸ்தி ஸக்தி:ஸ்கந்தே⁴ஷு ந தா⁴த்வாயதநேஷு ச ।
ஆகாஶஸமசித்தஸ்த்வம் ஸர்வத⁴ர்மேஷு நிஶ்ரித:॥ 8॥
ஸத்த்வஸம்ஜ்ஞா ச தே நாத²ஸர்வதா² ந ப்ரவர்ததே ।
து:³கா²ர்தேஷு ச ஸத்த்வேஷு த்வமதீவ க்ரு’பாத்மக:॥ 9॥
ஸுக²து:³கா²த்மநைராத்ம்யநித்யாநித்யாதி³ஷு ப்ரபோ⁴ ।
இதி நாநாவிகல்பேஷு பு³த்³தி⁴ஸ்தவ ந ஸஜ்ஜதே ॥ 10॥
ந க³திர்நாக³தி: காசித்³த⁴ர்மாணாமிதி தே மதி ।
ந க்வசித்³ராஶித: ப்ரோக்தோ த⁴ர்மார்த²பரமார்த²வித் ॥ 11॥
ஸர்வத்ராநுக³தஶ்சாஸி ந ச யாதோऽஸி குத்ரசித் ।

நிரௌபம்யஸ்தவ:

ஜந்மத⁴ர்மஶரீராப்⁴யாமசிந்த்யஸ்த்வம் மஹாமுநே ॥ 12॥
ஏகத்வாந்யத்வரஹிதம் ப்ரதிஶ்ருத்கோபமம் ஜக³த் ।
ஸங்க்ராந்திநாஶாய க³தம் பு³த்³த⁴வாந் த்வமநிந்தி³த ॥ 13॥
ஶாஶ்வதோச்சே²த³ரஹிதம் லக்ஷ்யலக்ஷணவர்ஜிதம் ।
ஸம்ஸாரமவபு³த்³த⁴ஸ்த்வம் ஸ்வப்நமாயாதி³வத் ப்ரபோ⁴ ॥ 14॥
வாஸநாமூலபர்யந்தக்லேஶநத்³யோ விநிர்ஜிதா: ।
க்லேஶப்ரக்ரு’திதஶ்சைவ த்வயாம்ரு’தமுபார்ஜிதம் ॥ 15॥
அலக்ஷணம் த்வயா தீ⁴ரம் த்³ரு’ஷ்டம் ரூபமரூபவத் ।
லக்ஷணோஜ்ஜ்வலகா³த்ரஶ்ச த்³ரு’ஶ்யஸே ரூபகோ³சரே ॥ 16॥
ந ச ரூபேண த்³ரு’ஷ்டேந த்³ரு’ஷ்ட இத்யபி⁴தீ⁴யஸே ।
த⁴ர்மத்³ரு’ஷ்ட்யா ஸுத்³ரு’ஷ்டோऽஸி த⁴ர்மதா ந ச த்³ரு’ஶ்யதே ॥ 17॥
ஶௌஷீர்யோ நாஸ்தி தே காயோ மாம்ஸாஸ்தி²ருதி⁴ரோ ந ச ।
இந்த்³ராயுத⁴மிவ காயம் விநா த³ர்ஶிதவாநஸி ॥ 18॥
நாமயோ நாஶுசி: காயே க்ஷுத்த்ரு’ஷ்ணாஸம்ப⁴வோ ந ச ।
த்வயா லோகாநுவ்ரு’த்த்யர்த²ம் த³ர்ஶிதா லௌகிகீ க்ரியா ॥ 19॥
கர்மாவரணதோ³ஷஶ்ச ஸர்வதா²ऽநக⁴ நாஸ்தி தே ।
த்வயா லோகாநுகம்பாயை கர்மப்லோதி: ப்ரத³ர்ஶிதா ॥ 20॥
த⁴ர்மதா⁴தோரஸம்பே⁴தா³த்³ யாநபே⁴தோ³ऽஸ்தி ந ப்ரபோ⁴ ।
யாநத்ரிதயமாக்²யாதம் த்வயா ஸத்த்வாவதாரத:॥ 21॥
நித்யோ த்⁴ருவ: ஶிவ: காயஸ்தவ த⁴ர்மமயோ ஜிந ।
விநேயஜநஹேதோஶ்ச த³ர்ஶிதா நிர்வ்ரு’திஸ்த்வயா ॥ 22॥
லோகதா⁴துஷ்வஸங்க்²யேஷு த்வத்³ப⁴க்தை: புநரீக்ஷஸே ।
ச்யுதிஜந்மாபி⁴ஸம்போ³தி⁴சக்ரநிர்வ்ரு’திலாலஸை:॥ 23॥
ந தேऽஸ்தி மந்யநா நாத² ந விகல்போ ந சேஞ்ஜநா ।
அநாபோ⁴கே³ந தே லோகே பு³த்³த⁴க்ரு’த்யம் ப்ரவர்ததே ॥ 24॥
இதி ஸுக³தமசிந்த்யமப்ரமேயம் கு³ணகுஸுமைரவகீர்ய மயா ப்ராப்தம் ।
குஶலமிஹ ப⁴வந்து தேந ஸத்த்வா: பரமக³பீ⁴ரமுநீந்த்³ரத⁴ர்மபா⁴ஜநா:॥ 25॥

நிரௌபம்யஸ்தவ:

இதி நிரௌபம்யஸ்தவ:ஸமாப்த:॥

